
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᒃ 
ᐊᒻᒪᓗ ᐊᓯᖏᓐᓂᒃ ᐱᔾᔪᑎᖃᖅᑐᓂᒃ ᒪᓕᒐᓕᐅᖅᑎᑦ ᒥᒃᓵᓅᖓᔪᓂᒃ 

(ᐊᖏᕈᑕᐅᔪᖅ ᐅᑦᑑᕝᕙ 30, 2000) 
 

ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᕈᑕᐅᕗᖅ ᒪᓕᖓᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ 
ᐱᖃᔭᖓᓂᒃ. 
 
2.  (1) ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᖅ 29(1) ᐋᖅᑭᒋᐊᖅᑕᐅᕗᖅ 
ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᐃᓅᔾᔪᑏᑦ ᐊᑭᖃᖅᑎᑕᐅᕗᑦ $57 ᐅᓪᓗᕐᒧᑦ” ᐊᒻᒪᓗ 
ᐃᓇᖏᕈᑕᐅᓪᓗᓂ ᐃᒪᐃᓕᖓᔪᒥᒃ “ᐃᓅᔾᔪᑏᑦ ᓇᓗᓇᐃᖅᑕᐅᓯᒪᔪᒥᒃ ᐊᑭᖃᖅᑎᑕᐅᕗᑦ 
ᐅᓪᓗᕐᒧᑦ”. 
 
 (2) ᑎᑎᕋᖅᓯᒪᓂᖅ 29(2)(ᐱ) ᐋᖅᑭᒋᐊᖅᑕᐅᕗᖅ ᐲᖅᑎᑕᐅᓪᓗᓂ ᐃᒪᐃᓕᖓᔪᖅ 
“ᐃᓅᔾᔪᑏᑦ ᐊᑭᖃᖅᑎᑕᐅᕗᑦ $200 ᐅᓪᓗᕐᒧᑦ” ᐊᒻᒪᓗ ᐃᓇᖏᕈᑕᐅᓪᓗᓂ ᐃᒪᐃᓕᖓᔪᒥᒃ 
“ᐃᓅᔾᔪᑏᑦ ᓇᓗᓇᐃᖅᑕᐅᓯᒪᔪᒥᒃ ᐊᑭᖃᖅᑎᑕᐅᕗᑦ ᐅᓪᓗᕐᒧᑦ”. 
 
3. (1) ᑎᑎᕋᖅᓯᒪᓂᖅ 32(1)(ᐃ) ᐋᖅᑭᒋᐊᖅᑕᐅᕗᖅ ᐲᖅᑎᑕᐅᓪᓗᓂ ᐃᒪᐃᓕᖓᔪᖅ 
“ᐃᓅᔾᔪᑏᑦ ᐊᑭᖃᖅᑎᑕᐅᕗᑦ $57 ᐅᓪᓗᕐᒧᑦ” ᐊᒻᒪᓗ ᐃᓇᖏᕈᑕᐅᓪᓗᓂ ᐃᒪᐃᓕᖓᔪᒥᒃ 
“ᐃᓅᔾᔪᑏᑦ ᓇᓗᓇᐃᖅᑕᐅᓯᒪᔪᒥᒃ ᐊᑭᖃᖅᑎᑕᐅᕗᑦ ᐅᓪᓗᕐᒧᑦ”. 
 
 (2) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ 32(1)(ᐱ)(ii) ᐋᖅᑭᒋᐊᖅᑕᐅᕗᖅ 
ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᐃᓅᔾᔪᑏᑦ ᐊᑭᖃᖅᑎᑕᐅᕗᑦ $200 ᐅᓪᓗᕐᒧᑦ” ᐊᒻᒪᓗ 
ᐃᓇᖏᕈᑕᐅᓪᓗᓂ “ᐃᓅᔾᔪᑏᑦ ᓇᓗᓇᐃᖅᑕᐅᓯᒪᔪᒥᒃ ᐊᑭᖃᖅᑎᑕᐅᕗᑦ ᐅᓪᓗᕐᒧᑦ”. 
 
4. ᐊᑖᓂ ᑎᑎᕋᖅᓯᒪᔫᑉ ᐃᓚᖓ ᐃᓚᒋᐊᕈᑕᐅᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 37 
ᑭᖑᓂᑦᑎᐊᖓᒍᑦ: 
 
ᐱᖁᔭᕋᓛᑦ 
37.1 (1) ᐅᖃᖅᑎ, ᐱᖁᔭᐅᓪᓗᓂ ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᓄᑦ, 
ᐱᖁᔭᕋᓛᓕᐅᕈᓐᓇᖅᐳᖅ ᓇᓗᓇᐃᖅᓯᒪᓂᖃᖅᑐᒥᒃ ᐊᑭᖃᕈᑕᐅᔪᓂᒃ ᐃᓅᔾᔪᑎᓄᑦ 
ᓇᓗᓇᐃᖅᑕᐅᓯᒪᔪᒥᑦ ᑎᑎᕋᖅᓯᒪᓃᕐᒦᑦᑐᓂᒃ ᐃᓚᖏᓐᓂᑦ 29 ᐊᒻᒪᓗ 32-ᒥᑦ.  
 
ᐱᖁᔭᕋᓛᑦ ᐊᑐᓕᕆᐊᕈᑕᐅᓚᐅᕐᓂᖏᓐᓂᒃ ᐊᑐᕈᑕᐅᓂᖏᑦ ᐅᓪᓗᒥᒧᑦ ᓯᕗᓂᒃᓴᒧᓪᓗ  
 (2) ᐱᖁᔭᕋᓛᑦ ᓇᓗᓇᐃᖅᓯᓯᒪᓂᖃᖅᑐᑦ ᐊᑭᖃᕈᑕᐅᔪᓂᒃ ᐃᓅᔾᔪᑎᒃᓴᓄᑦ 
ᐊᑐᓕᕈᑕᐅᑐᐃᓐᓇᕆᐊᖃᖅᐳᑦ ᐱᖁᔭᕋᓛᑦ ᐋᖅᑭᒃᑕᐅᓚᐅᖅᑎᓐᓇᒋᑦ. 

ᐊᓯᖏᑦ ᐋᖅᑭᒋᐊᖅᑕᐅᔪᑦ 
 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
 

5. ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓚᒋᐊᖅᑕᐅᓪᓗᓂ ᐊᑖᓂ 
ᑎᑎᕋᖅᓯᒪᔫᑉ ᐃᓚᖓᓂᒃ ᑖᔅᓱᒪ ᑎᑎᕋᖅᓯᒪᔫᑉ ᐃᓚᖓ 3 ᑭᖑᓂᑦᑎᐊᖓᒍᑦ: 
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ ᐃᓇᖏᖅᓯᓯᒪᔪᖅ 
3.1 (1) ᑲᒥᓯᓇ, ᐱᖁᔭᐅᓪᓗᓂ ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᓄᑦ, 
ᑎᒃᑯᐊᖅᓯᔪᓐᓇᖅᐳᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐃᓇᖏᖅᓯᓯᒪᓂᐊᖅᑐᒥᒃ ᑭᓯᐊᓂ 

(ᐃ) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᔪᕈᑎᖃᓚᐅᑲᒃᐸᑦ 
ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖑᓂᕐᒧᑦ ᖃᓂᒪᓂᖓᓄᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐊᔪᕈᑎᖃᕈᓂ; ᐅᕝᕙᓘᓐᓃᑦ 

(ᐱ) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑲᒃᓴᖓᓄᑦ ᐃᓂᒋᔭᐅᔪᖅ ᐃᓄᖃᙱᑉᐸᑦ, 
ᑖᒃᑯᐊᓗ ᒪᓕᒐᓕᐅᖅᑎᑦ ᑲᑎᒪᙱᑎᓪᓗᒋᑦ ᐊᒻᒪᓗ ᒪᓕᒐᓕᐅᖅᑎᑦ 
ᐊᑐᓕᖁᔭᓕᐅᙱᓪᓗᑎᒡᓗ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓂᑦ 3(1)-ᒥᑦ. 

 
ᖃᓄᖅ ᐊᑯᓂᐅᑎᒋᔪᒥᒃ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖑᓂᖓ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐃᓇᖏᖅᓯᓯᒪᔪᖅ ᐃᓇᒋᖅᓯᓯᒪᓂᐊᖅᐳᖅ 
ᑭᓯᐊᓂ ᐃᓄᖕᒥᑦ ᑎᒃᑯᐊᖅᑕᐅᔪᖃᖅᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓂᑦ 3(1)-ᒥᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᒃᑯᑦ ᐊᒐᔪᖅᑳᖓ ᐅᑎᖅᓯᒪᓕᕈᓂ 
ᐊᔪᕈᑎᖃᓚᐅᖅᑎᓪᓗᒍ. 
 
ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ ᑐᑭᖓ 
 (3) ᑕᕚᓂ ᐊᕕᒃᓯᒪᓂᕐᒥᑦ, “ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ” 
ᑐᑭᖃᖅᐳᖅ ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ ᑎᑎᕋᖅᓯᒪᓂᕐᒦᑦᑐᖅ 
ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᑦ.  
 

ᑐᑭᓕᐅᕆᓂᕐᒧᑦ ᐱᖁᔭᖅ 
 
6. ᑐᑭᓕᐅᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᕗᖅ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖏᑦ 22 (1), (2) ᐊᒻᒪᓗ (3). 
 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ 
 

7. ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐋᖅᑭᒋᐊᖅᑕᐅᕗᖅ ᐃᓚᒋᐊᖅᑕᐅᓪᓗᓂ ᐊᑖᓂ 
ᑎᑎᕋᖅᓯᒪᔪᑦ ᐃᓚᖓᓂᑦ ᑖᔅᓱᒪ ᐃᓚᖓ 18 ᑭᖑᓂᑦᑎᐊᖓᒍᑦ: 
 
ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎᒧᑦ ᐃᓇᖏᖅᓯᓯᒪᔪᖅ 

18.1 (1) ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎ, ᐱᖁᔭᐅᓪᓗᓂ ᐊᐅᓚᑦᓯᓂᕐᒧᑦ 
ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᓄᑦ, ᑎᒃᑯᐊᖅᓯᔪᓐᓇᖅᐳᖅ ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎᒧᑦ 
ᐃᓇᖏᖅᓯᓯᒪᓂᐊᖅᑐᒥᒃ ᑭᓯᐊᓂ 

(ᐃ) ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎ ᐊᔪᕈᑎᖃᓚᐅᑲᒃᑯᓂ ᖃᓂᒪᓂᕐᒥᓄᑦ 
ᐅᕝᕙᓘᓐᓃᑦ ᐊᓯᖏᓐᓂᒃ ᐊᔪᕈᑎᖃᕈᓂ; ᐅᕝᕙᓘᓐᓃᑦ  

(ᐱ) ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎᒧᑦ ᐃᓂᒋᔭᐅᔪᖅ ᐃᓄᖃᙱᑉᐸᑦ, ᑖᒃᑯᐊᓗ 
ᒪᓕᒐᓕᐅᖅᑎᑦ ᑲᑎᒪᙱᑎᓪᓗᒋᑦ ᐊᒻᒪᓗ ᒪᓕᒐᓕᐅᖅᑎᑦ 
ᖃᓄᖅᑑᕈᑎᒃᓴᓕᐅᕐᓂᖏᓪᓗᑎᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ 18(1). 

 
ᖃᓄᖅ ᐊᑯᓂᐅᑎᒋᔪᒥᒃ ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎᒧᑦ ᐃᓇᖏᖅᓯᓯᒪᓂᖓ 
 (2) ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎᒧᑦ ᐃᓇᖏᖅᓯᓯᒪᔪᖅ ᐃᓇᖏᖅᓯᓯᒪᓂᐊᖅᐳᖅ ᑭᓯᐊᓂ 
ᐃᓄᖕᒥᑦ ᑎᒃᑯᐊᖅᑕᐅᔪᖃᕈᓂ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᖅ 
18(1)-ᒥᑦ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑎ ᐅᑎᖅᓯᒪᓕᕈᓂ ᐊᔪᕈᑎᖃᓚᐅᖅᑎᓪᓗᒍ. 
 
 
ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ ᑐᑭᖓ 
 (3) ᑕᕚᓂ ᐊᕕᒃᓯᒪᓂᕐᒥᑦ, “ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ” 
ᑐᑭᖃᖅᐳᖅ ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᑦ ᑎᑎᕋᖅᓯᒪᓂᕐᒦᑦᑐᖅ 
ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᑦ.  
 

ᐱᒋᐊᕈᑕᐅᓂᖓ 
 

8. ᑎᑎᕋᖅᓯᒪᔫᑉ ᐃᓚᖏᑦ 2, 3, ᐊᒻᒪᓗ 4 ᐊᑐᓕᖅᑎᑕᐅᓂᐊᖅᐳᖅ ᐊᒃᑑᐸ 1, 1999-
ᒥᑦ.  


